
EAGLE BRAND MUSCULAR BALM/BALSEM
OTOT CAP LANG
Menthol/Methyl Salicylate (12.22% w/w / 24.66% w/w)

Apakah kegunaan Eagle Brand
Muscular Balm/Balsem Otot Cap
Lang
Untuk kelegaan sementara sengal-sengal
ringan, sakit otot dan sendi.

Bagaimana Eagle Brand Muscular
Balm/Balsem Otot Cap Lang
berfungsi
Apabila diurut perlahan-lahan pada kulit,
kesan sejuk dirasai diikuti dengan rasa
hangat yang boleh melegakan kesakitan.

Sebelum menggunakan Eagle Brand
Muscular Balm/Balsem Otot Cap
Lang
- Bila tidak boleh menggunakan
Jangan gunakan jika anda mempunyai
alahan terhadap mentol, methyl
salicylate atau bahan-bahan yang
disenaraikan di hujung risalah.

- Sebelum menggunakan Eagle Brand
Muscular Balm/Balsem Otot Cap Lang
Ia mungkin menyebabkan kesan alergi
kepada sesetengah individu yang

mempunyai kulit yang sensitif.
Sebelum mula menggunakannya, cuba
pada kawasan kulit yang kecil terlebih
dahulu.

- Jika mengambil ubat-ubat lain
Beritahu doktor jika anda
menggunakan sebarang ubat lain,
termasuk ubat yang dibeli tanpa
preskripsi dari farmasi, pasaraya, atau
kedai makanan kesihatan.

Keluaran ini mengandungi methyl
salicylate dan apabila disapu pada
kulit, boleh diserap melalui kulit ke
dalam darah. Jika anda mengambil
warfarin, sapuan berlebihan pada kulit
boleh meningkatkan kemungkinan
pendarahan.

Cara menggunakan Eagle Brand
Muscular Balm/Balsem Otot Cap
Lang
- Berapa banyak harus digunakan
Urut atau sapukan secukupnya pada
bahagian yang berkenaan.

- Bila perlu digunakan
Disyorkan untuk digunakan 3 hingga
4 kali setiap hari, ulangi selepas 2-3
jam jika perlu.

- Berapa lama perlu digunakan
Produk ini selalunya untuk kegunaan
jangka pendek sahaja.

- Jika terlupa menggunakan
Gunakan sebaik sahaja anda teringat
jika anda merasa sakit.

- Jika menggunakannya secara
berlebihan (terlebih dos)
Hubungi doktor anda dengan segera
atau pergi ke Jabatan Kecemasan
hospital terdekat, jika anda atau
sesiapa tersapu berlebihan. Ini perlu
dilakukan walaupun tiada sebarang
kesan keracunan atau rasa tidak selesa.
Anda mungkin memerlukan perhatian
perubatan segera.

Penggunaan secara berlebihan
mungkin menyebabkan

keracunan salicylate yang
berpanjangan atau salicylism,
biasanya terjadi selepas penggunaan
dos tinggi yang berpanjangan.
Salicylism boleh juga berlaku setelah
penggunaan topikal salicylate yang
banyak. Simptom keracunan termasuk
pening kepala, telinga berdengung,
kurang pendengaran, berpeluh, mual
dan muntah, sakit kepala dan
kekeliruan, dan boleh dikawal dengan
mengurangkan dos.

Semasa menggunakan Eagle Brand
Muscular Balm/Balsem Otot Cap
Lang
- Perkara yang perlu dilakukan
Rujuk doktor anda sebelum
menggunakan produk ini jika anda
hamil atau menyusu.

- Perkara yang tidak boleh dilakukan
 Jangan balut dengan ketat.

- Perkara yang perlu diberi perhatian
 Jauhkan dari bahagian mata, selaput
lendir dan luka terbuka. Cuci
tangan selepas setiap penggunaan.

 Jika keadaan semakin teruk, atau
bila berlarutan lebih dari 7 hari atau
berulang setelah beberapa hari,
hentikan penggunaannya serta
merta dan sila rujuk kepada doktor.

 Untuk kegunaan pada kulit sahaja.

Kesan-kesan sampingan
Seperti ubat-ubatan lain, Eagle Brand
Muscular Balm/Balsem Otot Cap Lang
boleh menyebabkan kesan sampingan,
walaupun bukan semua orang
mengalaminya.
Kesan sampingan adalah seperti iritasi
kulit, kulit merah atau bengkak, rasa
terbakar atau rasa pedih. Pening kepala
dan rasa mual juga mungkin berlaku.

Jumpa doktor atau ahli farmasi anda
dengan segera jika anda mengalami
sebarang kesan sampingan selepas
menggunakan produk ini.

Anda boleh melaporkan sebarang kesan
sampingan atau kesan advers ubat
kepada Pusat Pemantauan Kesan Advers
Ubat Kebangsaan melalui laman web
npra.gov.my [Consumers Reporting
Side Effects to Medicines (ConSERF) or
Vaccines (AEFI)].

Cara penyimpanan dan pelupusan
Eagle Brand Muscular Balm/Balsem
Otot Cap Lang
- Penyimpanan
Tutup bekas dengan ketat selepas
guna. Simpan di tempat yang kering
dan dingin pada suhu tidak melebihi
30°C. Elakkan daripada sinaran
matahari.

Jauhkan daripada kanak-kanak.

- Pelupusan
Ubat-ubatan tidak harus dilupuskan
melalui air buangan atau sisa isi rumah.
Sila rujuk kepada ahli farmasi anda
mengenai cara yang betul untuk
melupuskan ubat yang tidak
diperlukan lagi. Langkah-langkah ini
dapat membantu melindungi alam
sekitar.

Maklumat lanjut
- Rupa dan warna produk
Salap/balsem putih dengan bau yang
menyenangkan.

- Bahan-bahan kandungan
- Bahan aktif
Menthol, Methyl Salicylate.

- Bahan tidak aktif
White Hard Paraffin, White Soft
Paraffin.

- Nombor MAL
MAL06071343X

Pengilang
PT EAGLE INDO PHARMA
Jl. Prabu Siliwangi KM 1, Kelurahan
Alam Jaya, Kecamatan Jatiuwung
Tangerang 15133, Indonesia.

Pemegang Pendaftaran Produk
EAGLE PHARMA (M) SDN. BHD.
29-1, Jalan Puteri 2/6, Bandar Puteri
47100
Puchong, Selangor Darul Ehsan,
Malaysia.

Tarikh kemaskini RiMUP
19/04/2022

Nombor siri
NPRA(R4/1)040122/00003


